
Abstract. The article provides a scientific and theoretical analysis of the didactic support for the use of modern 
educational technologies in the preparation of future teachers for professional activities on the basis of artistic 
pedagogy, the possibility of a technological approach aimed at the complete standardization of education. Also, the 
article describes in detail the pedagogical aspects of using a number of educational games in order to form the 
skills of future teachers to develop a personality-oriented educational process. 

Keywords: future teacher, art pedagogy, professional activity, modern education, technology, didactics, education, 
upbringing, project, gaming technologies, responsibility, tolerance, curiosity, empathy, modeling design↔ 
construction. 

BOʻLAJAK OʻQITUVCHILARNI ART–PEDAGOGIKASI ASOSIDA KASBIY 
FAOLIYATGA TAYYORLASHDA ZAMONAVIY TAʼLIM 
TEXNOLOGIYALARIDAN FOYDALANISH METODIKASI 

Zubaydullayev O‘ktam Raim o‘g‘li 
Toshkent Kimyo xalqaro universiteti Samarqand filiali  
“Pedagogika va psixologiya” kafedrasi mudiri, dotsent 

Annotatsiya. Mazkur maqolada boʻlajak oʻqituvchilarni art –pedagogikasi asosida kasbiy faoliyatga tayyorlashda 
zamonaviy taʼlim texnologiyalaridan foydalanishning didaktik taʼminoti, taʼlimning toʻlaligicha 
standartlashtirishga yoʻnaltirilganligi texnologik yondashish imkoniyatlari ilmiy nazariy jihatdan tahlil qilingan. 
Shuningdek maqolada boʻlajak oʻqituvchilarni shaxsga yoʻnaltirilgan taʼlim-tarbiya jarayonini rivojlantirishga oid 
koʻnikmalarini shakllantirish maqsadida bir qator oʻquv oʻyinlaridan foydalanishni pedagogik jihatlari atroflicha 
yoritib berilgan. 

Kalit soʻzlar: boʻlajak oʻqituvchi, art–pedagogikasi, kasbiy faoliyat, zamonaviy taʼlim, texnologiya, didaktika, taʼlim, 

tarbiya, loyiha, oʻyinli texnologiya, masʼuliyatlilik, tolerantlik, qiziquvchanlik, empatiya, modellashtirish↔ 

loyihalash↔ konstruksiyalash. 

DOI: https://doi.org/10.47390/SPR1342V5SI2Y2025N39  

Pedagogik kadrlarning yuksak professionalizmi koʻp jihatdan oliy taʼlim muassasalarida 

tizimli ravishda tashkil etilgan salohiyat, uning taʼlimiy ehtiyojlarini qondirish va kasbiy 

tayyorgarlik darajasiga bogʻliq. Shu jihatdan “butun taʼlim tizimimizni tubdan qayta koʻrib 

chiqish, oliy taʼlim muassasasi talabalar uchun professional bilimlarni egallashlarida 

imkoniyatlarni kengaytirish, yangi sharoitlarda, yangi zamonaviy texnologiyalarda ishlashga 

https://doi.org/10.47390/SPR1342V5SI2Y2025N39

qodir mutaxassislarni tayyorlashga yoʻnalganlikni kuchaytirish” zarurati yuzaga keldi. Yurtning 

porloq istiqbolini yaratish, uning nomini jahonga keng yoyish, ulugʻ ajdodlar tomonidan 

yaratilgan milliy-madaniy merosni jamiyatga namoyish etish, ularni boyitish, mustaqil 

Respublikamizni rivojlangan mamlakatlar qatoridan oʻrin olishini taʼminlash boʻlajak 

oʻqituvchilarni malakali mutaxassis qilib tarbiyalashga bogʻliqdir. 

Jahonning ilgʻor oliy taʼlim muassasalarida boʻlajak oʻqituvchilarni art –pedagogikasi 

asosida kasbiy faoliyatga tayyorlash jarayonlari milliy va kasbiy pedagogik kompetensiyasi, 

kasbiy pedagogik savodxonlik darajasi, kasbiy pedagogik farqlarni anglash, kasbiy pedagogik 

standartlarni oʻstirish, kasbiy pedagogik kreativlikni takomillashtirishga asoslanib tashkil 

etilmoqda. 

Jamiyat taraqqiyotida, xususan boʻlajak oʻqituvchilarni art–pedagogikasi asosida kasbiy 

faoliyatga tayyorlash tizimini takomillashtirish katta ahamiyat kasb etadi. Chunki boʻlajak 

oʻqituvchilarni iqtidori, salohiyati, qobiliyati va oʻzligini namoyon etib, uning bilimlari, 

koʻnikma va tajribalarini, maʼnaviy salohiyatini amaliy faoliyati orqali kamol toptirishda asosiy 

rol oʻynaydi.  

Respublikada taʼlim-tarbiya jarayoni bilan bogʻliq  oʻzgarishlar taʼlim tizimini tubdan 

isloh qilish, uni milliy ruh bilan sugʻorish, samarali anʼanaviy uslublarni saqlab qolgan holda 

yangilarini yaratish  va amaliyotda qoʻllash borasida olib borilayotgan ishlarga bogʻliq. Bu 

yoʻnalish keng qamrovli boʻlib, mazmunan takomillashib bormoqda. Taʼlimda yangi pedagogik 

texnologiyalarni qoʻllash taʼlimning butun jarayonini aniq reja asosida tashkil qilish hamda 

oʻquv jarayonini maqsadga koʻra individuallashtirishni nazarda tutadi. 

Taʼlim tizimining fan, texnika va ishlab chiqarish sohalari bilan integratsiyalashuviga 

erishuvini taʼminlashni bugungi kunning dolzarb muammosi sifatida kun tartibiga qoʻyilishi bu 

borada muayyan vazifalarni amalga oshirishni taqozo etmoqda. Taʼlim mazmunini tubdan 

yangilash, uni ilgʻor qarashlar bilan boyitishga erishish, taʼlim-tarbiya jarayonining sifat va 

samaradorligini taʼminlash ana shunday vazifalar sirasiga kiradi.  

Taʼlim samaradorligini oshirish, uning mazmunini yangilashga yangicha yondashuvlar 

taʼlim tizimini isloh qilish, zamon talablari darajasiga koʻtarish, milliy kadrlar tayyorlashning 

yangi tizimini yaratish, barkamol salohiyatli avlodni tarbiyalash kabi ulugʻvor maqsadni amalga 

oshirishga qaratilgan.  

Taʼlimning toʻlaligicha standartlashtirishga yoʻnaltirilganligi texnologik yondashishga 

xos boʻlib, u didaktikada taʼlimning asosiy jihatlaridan biri deb qaraluvchi va keyingi yillarda 

umumjahon pedagogikasining tadqiqot obyektiga aylangan oʻqituvchi va tahsil oluvchi 

munosabatlarini ifodalaydi. 

Bunday yondashuvda yaʼni boʻlajak oʻqituvchilarni art –pedagogikasi asosida kasbiy 

faoliyatga tayyorlashda zamonaviy taʼlim texnologiyalaridan foydalanishning didaktik 

taʼminoti taʼlim samaradorligi muammosining taʼlim jarayoni tahlili, uning mazmunidan 

tashqarida yaʼni taʼlim mazmuni tahsil oluvchiga turli elementlarni uzatuvchi vositalar orqali 

hal etiladi. Pedagogikada ilgari suriladigan yaxlit umumpedagogik tamoyil nuqtai nazaridan 

boʻlajak oʻqituvchilarni art –pedagogikasi asosida kasbiy faoliyatga tayyorlashda taʼlim natijasi 

reproduktiv ravishda oʻzlashtiriladigan bilim, birgalikdagi tadqiqotchilik faoliyati tajribasi va 

hissiy tarbiyani taqozo etadi. 

Oliy taʼlim amaliyotida bilimlarni oʻzlashtirish samaradorligini aniqlashga oid turli-

tuman yondashuvlarning mavjudligiga qaramasdan boʻlajak oʻqituvchilarning kasbiy 

bilimlarini baholash ularning dastur materiallarini qay darajada oʻzlashtirganliklariga 

asoslangan holda amalga oshiriladi. Bunda boʻlajak oʻqituvchilar egallagan kasbiy bilimlarning 

sifatiga eʼtibor qaratiladi.  

Boʻlajak oʻqituvchilarning oʻzlashtirish darajalari sifatini aniqlashda quyidagilar hisobga 

olinadi: a) oʻzlashtirilgan kasbiy bilimlarni qayta eslash; b) ularni pedagogik amaliyotda qoʻllay 

olish tajribasiga ega boʻlish; v) egallangan bilimlarni yangi oʻquv vaziyatlariga koʻchira olish 

kabilar.  

Boʻlajak oʻqituvchilar tomonidan taʼlim jarayonini samarali loyihalashtirish va tashkil 

etishdan koʻzlanadigan asosiy maqsad – oʻquvchilarni uzluksiz tarzda intellektual, maʼnaviy-

axloqiy, huquqiy-fuqarolik, jismoniy-estetik rivojlantirishdan iborat. Oʻqituvchi oʻquvchilar 

bilan shaxsga yoʻnaltirilgan taʼlim jarayonida oʻquv maqsadiga erishish uchun birgalikda 

izlanishlar olib borishi kerak. Buning uchun oʻqituvchida kasbiy tayyorgarlik jarayonidayoq 

kreativlik, oʻz-oʻzini tanqid qilish, masʼuliyatlilik, tolerantlik, qiziquvchanlik, empatiya kabi 

sifatlar barqarorlashgan boʻlishi lozim. 

Loyihalashning alohida faoliyat turi sifatidagi ahamiyatini  nazariy jihatdan tahlil qilish 

natijalari shuni koʻrsatdiki, har qaysi pedagog uchun “didaktik  tizim” va “didaktik jarayon” 

loyihalashning asosiy obyekti boʻlib  hisoblanadi.  

  Didaktik loyihalash boʻyicha oʻqituvchining kasbiy faoliyatida bir qator uzviy bogʻliq 

ketma-ketlikdagi quyidagi bosqichlarni ajratishimiz mumkin: modellashtirish↔ loyihalash↔ 

konstruksiyalash.  

 Modellashtirish bilish metodi sifatida boʻlajak oʻqituvchiga “didaktik tizim”ni yaxlit 

tasavvur qilish va didaktik jarayonlarni oʻrganish imkoniyatini beradi. Shuni taʼkidlash lozimki, 

yaratilayotgan model bu mavjud predmet yoki jarayonning ifodasi hisoblanadi. 

Loyiha oʻz mohiyatiga koʻra oʻqituvchining ijodiy tafakkuri mexanizmi hisoblanib, u 

orqali oʻqituvchi aniq didaktik jarayonni amalga oshirish imkoniyatiga ega boʻladi.  

Loyihaning konstrusiyalash bosqichida loyihani amalga oshirishga yoʻnaltirilgan 

oʻqitishning mazmuni, maqsadi, metodlari, shakllari va vositalari yanada aniqlashtiriladi. 

Texnologik yondashuv nuqtai nazaridan didaktik jarayonni loyihalash oʻqituvchining kasbiy 

faoliyati mahsuli hisoblanadi . 

Biz boʻlajak oʻqituvchilarning shaxsga yoʻnaltirilgan taʼlim-tarbiya jarayonini 

rivojlantirishga oid koʻnikmalarini shakllantirish maqsadida bir qator oʻquv oʻyinlaridan 

foydalanishni tavsiya qilamiz. Ular: 

-ishchan oʻyinlar; 

-tadqiqotchilik oʻyinlari; 

-tashkiliy-faoliyatli oʻyinlar; 

-rolli oʻyinlar; 

-jarayonlarni loyihalashga undovchi oʻyinlar.  

Tajriba va kuzatuvlarimiz jarayonida boʻlajak oʻqituvchilarning kasbiy rivojlanishlarini 

taʼminlovchi oʻyinlarni yaxlit tarzda tahlil qilar ekanmiz, ular orasida muammoli-vaziyatli 

oʻyinlar oʻquv jarayonini shaxsga yoʻnaltirish asosida boshqarish metodi sifatida alohida 

ahamiyatga ega ekanligini talabalar ongiga yetkazishga harakat qildik. Mazkur oʻyinlar 

pedagogning kasbiy faolligi va oʻquv jarayoni mahsuldorligini taʼminlovchi tabiiy jarayon 

sifatida namoyon boʻladi. 

Shuningdek, biz talabalar bilan oʻquv oʻyinlarini tashkil etishga tayyorgarlik jarayonida 

bir qator didaktik holatlarga alohida eʼtibor qaratdik. Ular: 

- talabalarning egallagan kasbiy bilimlari darajasini aniqlash; 

- oʻquv oʻyinlariga sarflanadigan vaqtni toʻgʻri taqsimlash; 

- topshiriqlarni bajarishga sarflanadigan vaqtni talabalarning ijodiy faolliklarini 

taʼminlash asosida maqbullashtirish kabilar. 

Tajriba-sinov ishlarining birinchi bosqichida qoʻlga kiritilgan natijalar asosida 

chiqarilgan xulosalar ikkinchi bosqichda bajariladigan vazifalar koʻlamini aniqlash imkonini 

berdi. 

Bu oʻrinda biz pedagogik taʼlimning innovatsion metodlari yordamida boʻlajak 

oʻqituvchilarning shaxsiy-kasbiy rivojlanishlariga erishishga harakat qildik. Buning uchun 

dastlab ular egallagan kasbiy bilimlarni mustahkamlashga intildik. 

Shuni hisobga olgan holda amaliy-modellashtiruvchi bosqichda nazariy jihatdan 

asoslangan modelga muvofiq tarzda quyidagi asosiy vazifalarni yechish nazarda tutildi: 

- boʻlajak oʻqituvchilarning shaxsga yoʻnaltirilgan taʼlim, uni loyihalashtirishning barcha 

komponentlarini samarali oʻzlashtirishlari uchun qulay pedagogik shart-sharoitlar yaratish, 

bunda bir qator holatlarga alohida eʼtibor qaratish, jumladan:  

- boʻlajak oʻqituvchilarni shaxsga yoʻnaltirilgan taʼlim jarayonini loyihalashga 

oʻrgatishda yetakchi pedagogik omillarni aniqlash;  

- oʻqitish metodikalarini oʻzlashtirish asosida boʻlajak oʻqituvchilarning oʻz-oʻzlarini 

namoyon qilishlariga imkon beradigan vaziyatlarni loyihalashtirish va pedagogik taʼlim 

jarayonini ushbu loyihalar asosida tashkil etish; 

- talabalar tomonidan egallangan kasbiy faoliyatga oid bilimlarni mustahkamlash 

vaziyatlarini ishlab chiqish; 

- oʻquv jarayonini modellashtirish orqali talabalarning shaxsga yoʻnaltirilgan taʼlim-

tarbiya jarayonini loyihalashtirish koʻnikmalarini oʻzlashtirishlari uchun qulay pedagogik 

shart-sharoitlarni izlab topish kabilar. 

Zamonaviy taʼlim-tarbiya tizimida boʻlajak oʻqituvchilarning kasbiy rivojlanishlarini 

taʼminlovchi pedagogik texnologiyalardan foydalanish zaruriyatning mohiyati quyidagicha 

takomillashtirdik.   

– ilmiylik tamoyili – taʼlim-tarbiya jarayonida samarali vosita, faol metod hamda 

didaktik materiallardan foydalanishning tashkiliy masalalari yangi yechimlarini qoʻllashni 

taqozo etadi. 

Xulosa qilib aytganda, boʻlajak oʻqituvchilarni art –pedagogikasi asosida kasbiy 

faoliyatga tayyorlashda taʼlim – tarbiya sohasida innovatsion jarayonlar qoʻyidagi jihatlarda oʻz 

aksini topadi: 

- faoliyatga nisbatan (oʻqituvchining innovatsiya va novatsiyalarni idrok etishi, 

tushunishi, amaliyotga joriy etishi, oʻz faoliyatini yangi usullar, yangi yoʻnalishlarda tashkil 

etishi, ijodiy faoliyat yuritishi);  

- pedagogik jarayonga nisbatan (pedagogik jarayondagi ichki va tashqi kommunikatsion 

munosabatlarda, taʼlimni boshqarish jarayonlarida, innovatsion mazmunda taʼlimni tashkil 

etishda); 

- taʼlim mazmunida, uning sifatini yaxshilashda (davlat taʼlim standartlarida, oʻquv 

rejalari, dasturlari, va bunda ilmiy va jahon tajribalariga suyanishda va h.k.) 

